
Vakratunda Stuti by Matsarasura

ವಕ್ರತುಂಡಸ್ತುತಿಃ   ಮತ್ಸರಾಸುರೇಣ

ಮತ್ಸರಾಸುರ  ಉವಾಚ -

ನಮಾಮಿ ವಕ್ರತುಂಡಂ  ಚ ಚತುಷ್ಪಾದಂ  ಚತುಃಪರಮ್ ।
ಚತುರ್ದೇಹವಿಹೀನಂ ಚ ಬಿಂದುಮಾತ್ರೇ  ವ್ಯವಸ್ಥಿತಮ್   ॥ ೩೯॥
ಸಾಕಾರಂ ಚ ನಿರಾಕಾರಂ ಮಾಯಾರೂಪಧರಂ ಪ್ರಭುಮ್  ।
ನಮಾಮಿ ಮಾಯಿನಂ ತಂ ಚ ಮಾಯಾಹೀನಸ್ವರೂಪಕಮ್  ॥ ೪೦॥
ಜಗನ್ಮಯಂ  ಚ ತದ್ಧೀನಂ  ಸರ್ವಕಾಮಪ್ರಪೂರಕಮ್  ।
ಬ್ರಹ್ಮಭೂಯಪ್ರದಂ    ಚೈವ ನಮಾಮಿ ಗಣನಾಯಕಮ್ ॥ ೪೧॥
ಸಿಂಹಾರೂಢಂ ಚತುರ್ಬಾಹುಂ ವಿಘ್ನನಾಶಂ  ನಮಾಮಿ ಚ ।
ಸಿದ್ಧಿಬುದ್ಧಿಪತಿಂ   ಚೈವ ಸಿದ್ಧಿಬುದ್ಧಿಪ್ರದಾಯಕಮ್    ॥ ೪೨॥
ಅನಂತಲೀಲಯಾ ಯುಕ್ತಂ  ಲೀಲಾಹೀನಂ ನಮಾಮಿ ತಮ್ ।
ಅವ್ಯಕ್ತಂ   ವ್ಯಕ್ತರೂಪಂ   ವೈ ನಮಾಮಿ ಸ್ವಹೃದಿಸ್ಥಿತಮ್   ॥ ೪೩॥
ವೇದಾಂತವೇದ್ಯಂ  ಸಜ್ಯೋತಿರ್ಜ್ಯೋತಿಷಾಮಪಿ   ಭಾಸಕಮ್ ।
ನಮಾಮಿ ಸಚ್ಚಿದಾನಂದದೇಹರೂಪಂ  ಜಗಾನನಮ್ ॥ ೪೪॥
ಯೋಗಿನಾಂ ಹೃದಿ ಸಂಸ್ಥಂ  ಚ ಯೋಗಿಭ್ಯೋ  ಯೋಗದಾಯಕಮ್ ।
ಭಾವಾಭಾವಮಯಂ ದೇವಂ ನಮಾಮಿ ಭವವರ್ಜಿತಮ್ ॥ ೪೫॥
ಸರ್ವತ್ರ ಪಕ್ಷಹೀನಂ ತಂ ಸರ್ವಪಕ್ಷಧರಂ ಪ್ರಭುಮ್  ।
ನಮಾಮಿ ವಕ್ರತುಂಡಾಖ್ಯಂ   ಬ್ರಹ್ಮಬ್ರಹ್ಮಾಧಿಪಂ     ವಿಭುಮ್ ॥ ೪೬॥
ಅಹೋ ಭಾಗ್ಯಮಹೋ  ಭಾಗ್ಯಂ  ಯೇನ ದೃಷ್ಟೋ  ಗಜಾನನಃ ।
ಸರ್ವಾಕಾರನಿರಾಕಾರಹೀನೋಽಯಂ ವಕ್ರತುಂಡಕಃ  ॥ ೪೭॥
ಶರಣಂ ತೇ ಪ್ರಪನ್ನೋಽಸ್ಮಿ   ಪಾಹಿ ಮಾಂ ಭಕ್ತವತ್ಸಲ   ।
ಪ್ರವಣಂ  ತ್ವತ್ಪದೇ   ನಿತ್ಯಂ  ಸಂಸಾರೋತ್ತಾರಣೈಷಿಣಮ್  ॥ ೪೮॥
ಇತಿ ಮತ್ಸರಾಸುರೇಣಪ್ರೋಕ್ತಾ   ವಕ್ರತುಂಡಸ್ತುತಿಃ   ಸಮಾಪ್ತಾ । ೧.೩೮

